Uned 16
Sawl person sy ’na?
Themau’r uned
Cyfri pobl ac eitemau gwrywaidd a benywaidd hyd at bump; aelodau’r teulu; amser
Iaith sy’n codi

Un, dau/dwy, tri/tair, pedwar/pedair, pump
Sawl [anti] sy ’na?

Sawl [anti] sy ar y bws/yn y tŷ?

Faint o’r gloch yw hi?  
[Un] o’r gloch.



Mae’n amser [codi]!
Adnoddau i’w paratoi

· Cardiau fflach rhifau 1-10 (1-6 fydd eu hangen yn bennaf)
· Cloc ‘dysgu’ (angen un digon o faint i’r dosbarth cyfan allu gweld yn eglur.  Os yw’r ddau fys bron yr un hyd a’i gilydd, awgrymir torri’r naill yn fyrrach!  Rhaid cael cloc - mae modd cydio yn y bysedd a’u symud yn annibynnol i’w gilydd; amhosibl newid yr amser yn gyflym o 1.00 i 2.00 ac ati ar gloc y rheolir ei fysedd o’r cefn)
Canllaw amseru

Adolygu Uned 15, Geirfa Uned 16
15 munud

1. Bloc 1




10 munud
2. 2 – Ymarfer a gwaith achredu
15 munud
3. Bloc 3
ac ymarfer


15 munud
4. Bloc 4




15 munud

5. Deialog



10 munud
6. Cân




5 munud

7. Gwaith cartref, geirfa Uned 6

15 munud
Nodiadau

Mae’r uned hon yn cyflwyno cyfri a’r Treigladau Meddal a ddaw yn sgil hynny.  Sylwer na chyflwynir y Treiglad Llaes ar ôl tri a chwech eto.  Dylid, felly, osgoi gofyn i’r myfyrwyr gyfrif unrhyw enwau gwrywaidd sy’n dechrau gyda p, t, c am y tro.  Os digwydd i hynny godi, dylid esbonio bod angen treiglad ychwanegol y caiff ei ddysgu maes o law.  Mae’r cwestiwn Sawl [enw unigol]? yn codi, ond ni chyflwynir Faint o [ enw lluosog]? tan yr uned ddilynol.  Dysgir hefyd Faint o’r gloch yw hi? ac atebion byr [un] o’r gloch ac ati, heb Mae’n.
Camau
Adolygu Uned 15, geirfa Uned 16
Dilyn y drefn arferol 
1. Bloc 1

Tiwtor i arddangos coeden achau ar y sgrîn, neu lunio un ar y bwrdd gwyn, gan gynnwys yr enwau teulu a pherthnasau sy’n codi yng ngeirfa’r uned hon, a drilio pob eitem.  Esbonio bod 2, 3, 4 yn wahanol wrth rifo eitemau neu bobl fenywaidd.  Cyflwyno dwy, tair, pedair a drilio’n drwyadl. Awgrymir dal cerdyn fflach rhif wrth lun person i sbarduno dwy anti/dwy fodryb ac ati.

2. Bloc 2

Drilio’r cwestiwn Sawl [anti/modryb] sy ’na? ac ati, gan symud ymlaen i gwestiwn ac ateb. Ymarfer: troi at y cwrslyfr, gan fynd drwy esiampl gyda’r dosbarth cyfan cyn dechrau’r dasg.
Gweithgaredd Achredu: troi at dasg y jyngl, gan ei harddangos cyn i barau fynd drwyddi.

3. Bloc 3
Esbonio bod angen rhai treigladau, gan nodi bod enw benywaidd yn treiglo’n feddal ar ôl un.  Drilio’n drwyadl, gan gyferbynnu elfennau gwrywaidd a benywaidd.  Esbonio bod popeth yn treiglo’n feddal ar ôl dau/dwy.  Drilio’n drwyadl, wedyn drilio brawd: un brawd, dau frawd; merch: un ferch, dwy ferch ac ati.  Nodi bod pump yn newid i pum.  Ehangu’r dril i gyfri hyd at bump person/eitem.
Ymarfer afal/potel ac ati: mae parau yma o enwau gwrywaidd a benywaidd, gan amlaf yn dechrau â’r un llythyren, ond osgoir enwau gwrywaidd sy’n dechrau â p, t, c er mwyn i’r Treiglad Llaes beidio â chodi yn yr uned hon.  Rhoi digon o amser i’r myfyrwyr ymgyfarwyddo â’r gwaith hwn mewn gwaith parau.
4. Bloc 4
Dechrau drwy gyflwyno unarddeg a deuddeg, gan roi sylw gofalus i ynganu deuddeg: acen ar y sillaf cyntaf, eu nid au, er ail e yn fyr.  Drilio Faint o’r gloch yw hi?  wedyn, Un o’r gloch ac ati yn drwyadl.
Cyflwyno amser brecwast! ac ati – fwy na thebyg bydd modd cymell y myfyrwyr i roi’r ymadrodd cywir drwy eu sbarduno gyda’r ymadrodd Saesneg.  Rhoi ar y bwrdd gwyn: 
7.00 
codi
8.00
brecwast

1.00
cinio

4.00
te

6.00
swper

9.00
cysgu

Drilio: Faint o’r gloch yw hi?  Un o’r gloch ac ati gan ychwanegu awr bob tro, a phawb i ddweud Amser codi! ac ati ar yr amseroedd priodol.  Yn anochel, daw sylwadau But we don’t get up at 7.00 ac ati; gofyn i’r criw cyfan gadw at yr uchod am y tro, a bydd modd a chyfle i’w hamrywio yn yr unedau i ddod.
Ymarfer: mynd drwy esiampl gyda’r dosbarth cyfan cyn dechrau’r dasg.  
5. Deialog 
6. Cân 

7. Geirfa a Gwaith Cartref

Dilyn y drefn arferol 
